
მათ მოსწონთ მერიის სამსახურების მუშაობა, მაგრამ არ მოსწონთ ხარაგაულის მერი
ნიკოლოზ თოფურიძე  ხარაგაულის მოსახლეობამ   2016 

წლის საპარლამენტო არჩევნებისას გაიცნო, როდესაც ქვეყ-
ნის მმართველმა გუნდმა   გამგებლის ვაკანტურ თანამდებო-
ბაზე მისი კანდიდატურა დაასახელა.   ერთი წლის განმავლო-
ბაში  მას საშუალება ჰქონდა, ხარაგაულელთა კიდევ უფრო 
მეტი ნდობა მოეპოვებინა  და 2017 წლის ადგილობრივ თვით-
მმართველობის არჩევნებში 67%- იანი გამარჯვებით  მერის 
თანამდებობა დაეკავებინა.   

8 იანვარს  გამართულ საკრებულოს სხდომაზე  ნიკოლოზ 
თოფურიძემ დეპუტატებს 2018 წლის განმავლობაში გაწეული 
მუშაობის შესახებ ანგარიში  წარუდგინა.    დეპუტატების უმ-
რავლესობამ  მისი მუშაობა უარყოფითად  შეაფასა, ოპოზიცი-
ური პარტიის წარმომადგენლებმა კი კენჭისყრაში მონაწილე-
ობა არ მიიღეს. აქვე უნდა აღინიშნოს, რომ  რამდენიმე ხნის 
წინ  საკრებულომ  მერიის სამსახურების ანგარიშები დადები-
თად შეაფასა.  

შეუსრულებელი და დაუმთავრებელი ინფრასტრუქტურუ-
ლი პროექტები, სოციალურად დაუცველი მოქალაქეებისთ-
ვის   ერთჯერადი ფულადი დახმარების შეწყვეტა, ა(ა) იპ-ების 
რეორგანიზაცია, პრიორიტეტების შერჩევის დროს  პერსონა-
ლური მიდგომებით ხელმძღვანელობა - ეს ის ძირითადი პრე-
ტენზიებია, რაც დეპუტატებმა სხდომაზე მერის მისამართით 
გამოთქვეს.  როგორ აფასებს  ამ გადაწყვეტილებას   ნიკო-
ლოზ თოფურიძე და რა არგუმენტები აქვს იმ ბრალდებებზე, 
რაც მისი მისამართით საკრებულოს სხდომაზე  გაისმა, ამის 
შესახებ პირადად ვესაუბრეთ. 

- მუნიციპალიტეტში ბევრი პრობლემაა  გადასაჭრელი და 
ეს  დასამალი ნამდვილად არაა, მაგრამ    კინკლაობით წინ   ვერ 
წავალთ.  არ მინდა,   დრო დავხარჯო  არაფრისმომცემ დება-
ტებსა და   არასაქმიან მიდგომებში.  ბევრი სასიკეთო სიახლეა 
დაგეგმილი  ხარაგაულში უახლოეს მომავალში,  რისთვისაც 
აუცილებელია მჭიდრო და კონსტრუქციული ურთიერთობა  
მერიასა და საკრებულოს შორის. მიუხედავად იმისა, რომ თავ-
დაუზოგავად მუშაობენ მერიის სამსახურები, არავინ  იფიქ-
როს, რომ ჩვენ ამით კმაყოფილი  ვართ.  რა თქმა უნდა,  მეტია 
საჭირო. პასუხისმგებლობას არასდროს გავურბივარ, ბოლომ-
დე მაქვს გათავისებული  ის ნდობა, რაც ხარაგაულის ამომრ-
ჩეველმა გამომიცხადა.  დავიწყებ სოციალური დახმარებებით  
და საზოგადოებას გავაცნობ, რატომ ვერ გაიცა   ერთჯერადი 
ფინანსური  დახმარება.  წინა წელს მოიმატა ონკოლოგიური 
პაციენტების მომართვიანობამ და  სწორედ ამიტომ  ვეღარ 
შევძელით   ფულადი დახმარების  გაცემა.   იგივე სიტუაცია 
რომ არ შექმნილიყო,  2019 წლის ბიუჯეტში 170 ათასი ლარით 
გავზარდეთ სოციალური პროგრამების დაფინანსება. რაც 
შეეხება დაუსრულებელ ინფრასტრუქტურულ პროექტებს, 
ეს პრობლემა მხოლოდ ხარაგაულს არ აქვს, მშენებარე კომ-
პანიებმა   ვერ შეძლეს 2018 წელს  განსაზღვრულ  ვადებში 
თავიანთი  სამუშაოების შესრულება.  გასული წლის ნოემბ-
რის თვეში იმერეთის სამხარეო ადმინისტრაციაში ჩატარდა 
მუნიციპალიტეტის მერების, ინფრასტრუქტურის სამსახუ-
რებისა  და მეწარმეების საერთო თათბირი, რომელზეც  ვიმს-
ჯელეთ და    ერთობლივად მივიღეთ  გადაწყვეტილება,  რომ 
მათთან ხელშეკრულებების   შეჩერება  მუნიციპალიტეტებს  
უფრო მეტ პრობლემას მოუტანდა.  ტენდერებში მონაწილე-
ობის დროს მათ აქვთ ფასები დაკლებული და ახალი ტენდე-
რის გამოცხადების შემთხვევაში  ვერ შევძლებდით პროექტის 
თავდაპირველი ღირებულებით გატანას. რა თქმა უნდა, ასეთ-
მა ვითარებამ გამოიწვია ის პრობლემები, რომ მიმდინარე 31 
ინფრასტრუქტურული პროექტიდან ვადებში  ყველა   ვერ  
დასრულდა.  შესრულება 2018 წელს  გვაქვს 58%,  მაგრამ 
რეალურად თითქმის 75 % -ია გაკეთებული.  იმედს ვიტოვებ, 
რომ  თებერვლის ბოლოს ყველა მათგანი დასრულდება.  

- დეპუტატები აღნიშნავენ, რომ  ზოგიერთი პროექტი უხა-
რისხოდ არის  შესრულებული, რას იტყვით ამასთან დაკავში-
რებით?

 - ბრალდება, რომ უხარისხოდ   სრულდება პროექტები,  
არის სიცრუე.  არის რამდენიმე პრობლემური მონაკვეთი, 
რაზეც მიმართვები გაგზავნილია  შემსრულებელ კომპანი-
აში,  რომ დროულად მოხდეს ხარვეზების გამოსწორება.  მო-
სახლეობამ რომ იცოდეს,  საგარანტიო თანხების  2%   რჩება 
ჩვენთან  და თუ ხარვეზს არ აღმოფხვრის შემსრულებელი, 
შესაბამისად,  თანხასაც ვერ მიიღებს. ზოგიერთი დეპუტატი 
პოპულისტობს,  როცა   ამბობს, თითქოს  ჩხერის გზა უხარის-
ხოდაა შესრულებული. ეს გზა  ჩაბარებული აქვს არა მარტო 
მუნიციპალიტეტის,  არამედ სამინისტროს მონიტორინგის 
სამსახურს.  ასევე  სრული სიცრუე მოვისმინე   საღანძილის 
ადმინისტრაციული ერთეულის დეპუტატისგან, თურმე ამ 
ორი წლის განმავლობაში საღანძილის ადმინისტრაციულ ერ-

თეულში არაფერი გაკეთებულა. 2017 წელს    ჩხერსა და ვანში  
გზების მშენებლობაზე  მილიონ-ნახევარზე მეტი ლარი და-
იხარჯა, რაც შეეხება სოფელ ლახუნდარის გზას, შეგიძლიათ,  
გადაამოწმოთ  დოკუმენტაცია და ნახავთ, რომ  კომპანია,  რო-
მელიც აქ ასრულებდა სამუშაოებს და რომელსაც ასევე უნდა 
შეესრულებინა დაბის ჩიხების  რეაბილიტაცია, საკმაოდ სოლი-
დური თანხით  არის დაჯარიმებული. ხარვეზია ასევე  სოფელ 
საქარიქედის  გზაზეც, არის დამეწყრილი  მონაკვეთი და  იმის 
გამო, რომ აუცილებლად მივიღებდით   დაზიანებას,   არ ვაპი-
რებდით  ბეტონის საფარის დაგებას.  თუმცა  იქ მცხოვრებთა 
მოთხოვნის საფუძველზე, ეს მონაკვეთიც  რეაბილიტირდა. ის  
არსებული ბზარი არის  არა იმიტომ,  რომ კომპანიამ შეასრუ-
ლა უხარისხოდ, არამედ  გზის დამეწყრილი ნიადაგის გამო. 
ყველამ კარგად ვიცით, რომ საქარიქედში, კიცხში და არაერთ 
სოფელში  არის მოძრავი ქანები, რაც პრობლემას უქმნის არა 
მარტო გზებს, არამედ   საცხოვრებელ სახლებსაც. ასე რომ,  
ჩემს ოპონენტებს, რომლებიც ბევრს  საუბრობენ უხარისხოდ 
შესრულებულ პროექტებზე, ვურჩევ,  კარგად მოიკითხონ მი-
ზეზები შესაბამის სამსახურებში და ის ბრალდება,  რომ თურ-
მე მერიის სამსახურებიდან ინფორმაციის გამოთხოვა არის 
შეუძლებელი,  არის ასევე  ტყუილი.  სამწუხაროდ,  არაერთი 
ტყუილი გაისმა საკრებულოს სხდომაზე  მერიისა  და მერის 
მისამართით. დამეთანხმებით ალბათ, რომ ტყუილი და ცი-
ლისწამება არის უპატიებელი ცოდვა და  თუ ადამიანი ძალიან 
ძლიერი არ არის, ცილისწამებით შეიძლება ცხოვრება დაენგ-
რეს. ჩვენ ვერ ავყვებით  მათ, ვინც ცხოვრობენ  და იბრძვიან 
ამ ბინძური მეთოდებით.  არავინ უარყოფს, რომ არის პრობ-
ლემები და  ხარვეზები. გამოუსწორებელი არაფერია, ჩვენ 
სწორედ ამიტომ   ვმუშაობთ,  რაც შეიძლება ნაკლები პრობ-
ლემა  იყოს  მუნიციპალიტეტში. უხარისხოდ შესრულებულ 
პროექტებს არ ვიბარებთ. თუ ხარვეზები იქნება, შემსრულე-
ბელს   ახლიდან მოუწევს სამუშაოების განხორციელება.

- ბოლო პერიოდში მუდმივად ვისმენთ, რომ    არ აშენდა 
დაანონსებული  საბავშვო ბაღები საღანძილესა და ვერტყვი-
ჭალაში. იქნებ მოსახლეობას დეტალურად აუხსნათ,  რის გა-
მოც  მოხდა ამ პროექტების დროებით შეჩერება.

- ვერტყვიჭალაში ვერ დავიწყეთ   ბაღის მშენებლობა  ავ-
ტობანის მშენებლობის  გამო,  რადგან არსებული პროექტი  
ხვდებოდა წითელ ზოლში. ამის შესახებ  მოსახლეობას  და 
ბაღის თანამშრომლებს  ინფორმაცია აქვთ და იციან  ზუსტი 
მიზეზები.  რაც შეეხება საღანძილის ბაღს, როდესაც გავხდი 
გამგებელი, მოვიდა ჩემთან საღანძილის მაჟორიტარი  დეპუ-
ტატი და მითხრა, რომ აუცილებელი იყო  ამ თემში სკოლამდე-
ლი აღზრდის   დაწესებულების აგება.  მაშინვე დავუკავშირდი 
მუნიციპალური განვითარების ფონდს, დონორიც მოვიძიეთ  
და საქმეს მსვლელობა მივეცით,   მაგრამ აღნიშნული ბაღის 
პროექტი, რომელიც დამხვდა შეძენილი,  იყო ხარვეზიანი და  
მალევე უკან დაგვიბრუნეს.   მინდა,  საჯაროდ განვაცხადო, 
რომ 2019 წელს, როგორც საღანძილეში,  ასევე ვერტყვიჭა-
ლაში აშენდება ახალი საბავშო ბაღები.   უხარისხო პროექტის 
გამო  ამ დრომდე ვერ მოხდა ღორეშა -ბაზალეთის  დამაკავ-
შირებელი გზის რეაბილიტაციაც.   ჩვენი ინიციატივით, ზაფ-
ხულში ჩამობრძანდა მუნიციპალური განვითარების ფონდის 
ხელმძღვანელი ბატონი გიორგი შენგელია, დეტალურად და-
ვათვალიერეთ ეს  გზა და მან მყისიერად გასცა განკარგულე-
ბა პროექტის ხელახლა  შეძენაზე. ნოემბრის თვეში პროექტი 
შეიძინეს და მშენებლობა დაიწყება მარტის თვიდან. 

-საუბარია, რომ თქვენ  პროექტების შერჩევისას პერსონა-

ლური მიდგომებით  ხელმძღვანელობთ და ამ პროცესში დე-
პუტატები არ არიან ჩართული. 

-მე,  პირადად,  ვცხოვრობ ხემაღალში. ჩემს უბანში  ცხოვ-
რობს 27 ოჯახი და დღემდე იქ  გზა არაა.  2017- 2018 წლებში 
13 მილიონი ლარი დაიხარჯა გზების რეაბილიტაციაზე და  შე-
მეძლო,   ჩემი სოფლის გზაც გამეკეთებინა,  მაგრამ  ასე არ მო-
ვიქეცი, რადგან არ მინდოდა,  ნებისმიერ სოფელში მცხოვრებ 
მოქალაქეს  დასწყვეტოდა გული.  ასე რომ,  მაგ ბრალდებას,  
თითქოს პირადად   ვწყვეტ -  სად რა გაკეთდეს, არ მივიღებ.  
ვუსმენ მოსახლეობას,  ადმინისტრაციული ერთეულების  წარ-
მომადგენლებს, მაჟორიტარ დეპუტატებს   და მათი მოთხოვ-
ნების გათვალისწინებით ერთობლივად  ვარჩევთ პრიორიტე-
ტებს.  იმ ბრალდებას, რომ მე ურთიერთობების, გუნდურობის 
პრობლემას ვქმნი, ვერ მივიღებ. ასე საქმე  ნამდვილად  ვერ 
წავა წინ.     დანაშაულის მუდმივად  გადაბრალება სხვებზე, არ 
მოგვცემს იმ  შედეგს, რისთვისაც  ვიბრძვით.

- როგორ ფიქრობთ, მაინც  რა არის მთავარი მიზეზი, რის 
გამოც  დეპუტატებმა უარყოფითად შეაფასეს თქვენი მუშა-
ობა, ეს კი იმ ფონზე, როცა მერიის სამსახურების მუშაობას  
დადებითად  აფასებენ.

- ვმუშაობ და ყველა ნაბიჯს  ჩემი ამომრჩევლის  ინტე-
რესების გათვალისწინებით ვდგამ. შემოვიყვანე ახალგაზრ-
და კადრები საკმაოდ მნიშვნელოვან თანამდებობებზე.  ეს 
ადამიანები არიან პროფესიონალები, რომლებიც დიდი პა-
სუხისმგებლობით   ეკიდებიან მათზე დაკისრებულ მოვალე-
ობას.  მინდა,   მოსახლეობამ იცოდეს, რომ  საკრებულოს 
მიერ გადადგმული ეს ნაბიჯი  იყო მხოლოდ და მხოლოდ პი-
როვნული ინტერესი.   მათ მოსწონთ მერიის სამსახურების 
მუშაობა, მაგრამ არ მოსწონთ ნიკო თოფურიძე. დამიწუ-
ნეს მენეჯმენტი, მაგრამ ამას ახსნა სჭირდება, თუ როგორ 
ხდება მენეჯერისა  და სწორი მენეჯმენტის გარეშე სამსა-
ხურების წარმატება. რაც მოხდა საკრებულოს სხდომაზე, 
რომელიც   სრული დარღვევებით წარიმართა,  თავად ხალხ-
მა და ჩვენმა ამომრჩეველმა განსაჯონ.  ჯანსაღი კრიტიკა  
თანამოაზრეებს შორისაც აუცილებელია, მაგრამ ის ფორმა, 
როგორითაც   რამდენიმე ადამიანი მიპირისპირდება, კარგ 
შედეგს ნამდვილად არ მოგვიტანს.    ადამიანთა გარკვეულ  
ჯგუფს თუ არ მოსწონს ხარაგაულის მერის მუშაობა, ეს არ 
ნიშნავს,  რომ ამომრჩეველს იმედები გავუცრუე, დღეს რაც 
ხდება საკრებულოსა და მერს შორის, ამის ინიციატორი მე 
ნამდვილად არ ვარ. 

- ხომ არ ფიქრობთ, რომ   საკრებულოსა და მერს შორის  
დაწყებული კონფლიქტის მთავარი მიზეზი   ნაკლები კომუნი-
კაციაა?

-დასამალი არაფერი არ არის. წარსულში ხარაგაული არ 
დაბრუნდება. ჩვენ უნდა ვიაროთ წინ. ვერ დავუშვებ დესტ-
რუქციას და ანტისახელმწიფოებრივ ქმედებებს ჩვენს მუ-
ნიციპალიტეტში.   ის ბრალდება, რომ   საკრებულოს არ ვე-
თანამშრომლები, გახლავთ დიდი ტყუილი.  ვერ ნახავთ ისეთ 
დეპუტატს, ვინც  იტყვის, რომ რაიმე კონკრეტული საკითხით 
მომმართა და არ  დავეხმარე.  დეპუტატების გარკვეული ნა-
წილის პრეტენზიებს, რომ მათს ადმინისტრაციულ ერთეულ-
ში არის პრობლემები და გასაკეთებელი ბევრია,   ვეთანხმები. 
არასდროს მითქვამს,  რომ ყველგან ყველაფერი მოწესრიგე-
ბულია და  კარგადაა.

- რამდენიმე ადმინისტრაციულ  ერთეულში  მერის წარ-
მომადგენლების გათავისუფლება  დეპუტატებმა გააპროტეს-
ტეს. რამ განაპირობა  საკადრო ცვლილების განხორცილება?

-  სამსახურიდან არავინ გამითავისუფლებია ჩემი ერთპი-
როვნული გადაწყვეტილებით. რამდენიმე წარმომადგენელს, 
რომელსაც დაუმთავრდა ხელშეკრულებით განსაზღვრული 
ვადები, აღარ გავუგრძელეთ ხელშეკრულება.  მათ  ადგი-
ლას დავნიშნეთ ხალხისთვის მისაღები კადრები.  მერის წარ-
მომადგენელი უნდა იყოს ხალხის რჩეული, ხალხის  მსახური 
და არა ის ადამიანი, ვინც იღებს ხელფასს და არ იცის,  ვერ 
აცნობიერებს,  რა ევალება. ვცდილობ, ყველგან მცოდნე და 
კომპეტენტური თანამშრომლები გვყავდეს.   მადლობელი ვარ 
თითოეული მათგანის, ვინც  მიიღო  ჩემი შეთავაზებული წი-
ნადადება  და დღეს  საკმაოდ წარმატებულად მუშაობენ. ეს 
ადამიანები არიან ჩვენი ქვეყნის, ჩვენი მუნიციპალიტეტის მო-
მავალი და ბედნიერი ვარ, რომ ვხედავ მათს შემართებას, მონ-
დომებას, საქმისადმი თავდადებულ დამოკიდებულებას, რაც 
ნამდვილად იძლევა იმედს, უკეთესი ხვალინდელი დღისას.

-უკმაყოფილოა დაბის მაჟორიტარი დეპუტატი და ამბობს,  
რომ თქვენი მმართველობის პერიოდში დაბაში არც ერთი და-
გეგმილი პროექტი არ განხორციელდა.   

გაგრძელება  2 გვ.



2 #393 (1) 18 იანვარი, 2018 წ.ახალი ხარაგაული

  

ხარაგაულის მუნიციპალიტე-
ტის მერმა  საკრებულოს სხდომა-
ზე დეპუტატებს  2018 წელს გაწე-
ული მუშაობის შესახებ  ანგარიში 
წარუდგინა.  სხდომას იმერეთის 
მხარის რწმუნებული-გუბერნა-
ტორი შავლეგო ტაბატაძე,  მე-
რის პირველი მოადგილე, არჩილ 
მაღრაძე და მერიის სამსახურე-
ბის უფროსები ესწრებოდნენ.  
ნიკოლოზ თოფურიძემ  თავის 
მოხსენებაში ვრცლად ისაუბრა  
მიმდინარე და დასრულებულ ინ-
ფრასტრუქტურულ პროექტებზე, 
სოფლის მეურნეობის, ტურიზმის 
და  ეკონომიკის განვითარების მი-
მართულებით განხორციელებულ 
აქტივობებზე,   ასევე  სოციალურ  
პროგრამებზე ადგილობრივი ბი-
უჯეტიდან გაწეულ  ხარჯებზე. მე-
რის  განმარტებით, სამომავლოდ 
განსახორციელებელ პროექტებში 
პრიორიტეტი მუნიციპალიტეტის 
სოფლებში წყალმომარაგების სის-
ტემების მოწყობასა და საგზაო 
ინფრასტრუქტურის განვითარე-
ბას მიენიჭება, ასევე  სოციალუ-
რი მიმართულებით 2019 წლის 
ბიუჯეტში თანხა  გასულ წელთან 
შედარებით 170 000 ლარით მეტი 
განისაზღვრა.  მერმა ხაზგასმით 
აღნიშნა, რომ მისი მმართველო-
ბის პერიოდში შეიცვალა  მერიაში 
მართვის მენეჯმენტი და  მეტად 
საპასუხისმგებლო თანამდებო-
ბებზე კონკურსის  წესით ახალ-
გაზრდა მოტივირებული კადრები 
დაინიშნენ.  ნიკოლოზ თოფური-
ძემ იმ პრობლემებზეც ისაუბრა, 
რომლებიც  მუნიციპალიტეტშია 
და  დასძინა, რომ   ერთობლივი 
ძალებით  ყოველივე ეტაპობრივად   
მოგვარდება და სოფლად მცხოვ-
რებლებს უფრო მეტი ხელშეწყობა 
ექნებათ. მისივე თქმით, 2018 წელი 
იყო ძალიან საინტერესო  თავისი  
ცვლილებებით, სიახლეებითა და,  
მათ შორის,  გამოწვევებით. მან   
მადლობა  გადაუხადა მერიის სამ-
სახურის უფროსებს, რომლებიც 
პირნათლად ასრულებენ მათზე 
დაკისრებულ მოვალეობას.  სხდო-
მა ძირითადად კითხვა-პასუხის 
რეჟიმში წარიმართა, რომლის ძი-
რითადი ნაწილი შეუსრულებელ 

ინფრასტრუქტურულ პროექტებს, 
პრიორიტეტების შერჩევასა და ერ-
თჯერადი სოციალური დახმარებე-
ბის გაუცემლობას ეხებოდა.

დეპუტატი შალვა ლურსმანაშ-
ვილი დაინტერესდა, თუ როგორ 
ხდება  პროექტების შერჩევისას  
პრიორიტეტების განსაზღვრა 
და  რატომ არ მოჰყვა რეაგირება   
დეისის მოსახლეობის მიერ შემო-
ტანილ განცხადებას,  რომლებიც 
გზის რეაბილიტაციას ითხოვდნენ. 
მისივე თქმით, უყურადღებოდაა 
დარჩენილი სოფელი თეთრაწყა-
რო, რადგან ამ დრომდე  ვერ მოხ-
და სპეციალისტის დანიშვნა. 

ნიკოლოზ თოფურიძის გან-
მარტებით,  დეისის მოსახლეობის 
მოთხოვნა  მიმდინარე წელს დაკ-
მაყოფილდება, პროექტი  მოწონე-
ბულია და მაისის თვეში ველოდე-
ბით დაფინანსებას. რაც შეეხება 
თეთრაწყაროში სპეციალისტს, 
როგორც მერმა განაცხადა,  ამ თა-
ნამდებობაზე კონკურსი ნოემბერ-
ში გამოცხადდა და  3 იანვრიდან 
შერჩეულ კადრს ხელშეკრულება 
გაუფორმდა. 

საღანძილის მაჟორიტარმა დე-
პუტატმა დავით კიკნაძემ  უკმა-
ყოფილება გამოთქვა, რომ  2018 
წელს  მის ადმინისტრაციულ 
ერთეულში არც ერთი  პროექტი 
არ განხორციელებულა. მისივე 
თქმით, არ აშენდა დაანონსებული 
საბავშვო ბაღი და  ადგილობრივი 
ბიუჯეტიდან  ვერ მოხდა ერთჯე-
რადი ფინანსური დახმარებების 
გაცემა.  ამ  დრომდე ვერ ხდება 
2017 წელს   სტიქიით დაზიანებუ-

ლი  ინფრასტრუქტურის აღდგე-
ნა, რის გამოც,   გაბუნიებისა და 
ოსანაძეების უბანი  სავალალო 
მდგომარეობაშია. დეპუტატმა ასე-
ვე გააპროტესტა  ის ფაქტი, რომ  
საკრებულოს წევრები ხუთი დღით 
ადრე იგებენ განსახორციელებე-
ლი პროექტების ჩამონათვალს და 
დროის სიმცირის გამო იძულებუ-
ლი არიან, მხარი დაუჭირონ.

მუნიციპალიტეტის მერის, ნი-
კოლოზ თოფურიძის,  განცხადე-
ბით, 2017 წელს საღანძილის ადმი-
ნისტრაციულ ერთეულში,  ჩხერსა 
და ვანში  მილიონ-ნახევარზე მეტი 
ლარი დაიხარჯა, 2019 წელს და-
გეგმილია ასევე  საღანძილესა და 
ზარანში  საგზაო ინფრასტრუქტუ-
რის მოწესრიგება.  ნიკოლოზ თო-
ფურიძემ დეპუტატებს მეტი აქტი-
ურობისაკენ მოუწოდა და აღნიშნა, 
რომ მერი და მერიის სამსახურები 
ყველასთან თანამშრომლობენ.

ეკონომიკის, ქონების მართ-
ვისა და ინფრასტრუქტურის სა-
კითხთა კომისიის თავმჯდომარემ,  
მალხაზ ფხალაძემ  დაუსრულე-
ბელ პროექტებზე ისაუბრა. მისი-
ვე თქმით,  შემსრულებელ კომ-
პანიებს ხელშეკრულების ვადები 
გაუვიდათ და 21 პროექტი  დაუს-
რულებელია.   

„ინფრასტრუქტურული პროექ-
ტების შესრულების მხრივ  58%-
იანი შესრულება აღინიშნება, 
რაც ნამდვილად წარმოადგენს 
პრობლემას”, -დასძინა  ნიკოლოზ 
თოფურიძემ და  განმარტა, რომ  
ამ პრობლემის გამომწვევ მიზე-
ზებზე მან არაერთხელ ისაუბრა 

საჯაროდ და მის აღმოსაფხვრე-
ლად სახელმწიფო ადგილობრივ 
თვითმმართველობასთან მჭიდრო 
თანამშრომლობით მუშაობს. „შპს 
საპოვნელა+-ს”   ორ მილიონ ლარ-
ზე მეტი ღირებულების  პროექ-
ტი აქვს ტენდერზე მოგებული 
და საერთო ღირებულებაზე 22%  
აქვს დაკლებული.   ჩვენ დავდე-
ქით პრობლემის წინაშე, რადგან 
ეს კომპანია,  რომ ჩაგვეხსნა და 
ტენდერი თავიდან გამოგვეცხა-
დებინა, ეს იყო რისკი, რადგან 
ახალ   ტენდერზე სხვა აღარ  შე-
მოვიდოდა. ყველა  ორგანიზაცია, 
რომლებმაც  სამუშაოები ხელ-
შეკრულებით გათვალისწინებულ  
ვადებში ვერ შეასრულეს, ჯარი-
მებზეა.  შპს ,,საპოვნელა +ს ” ჯა-
რიმის სახით  30235 ლარი აქვს 
გადახდილი,    შპს ,,ნიუ გრუფს”  
კი -77 650  ლარი.  აუცილებელია 
შეიცვალოს რეგულაციები  შეს-
ყიდვების მხრივ, რათა შემდგომ-
ში თავიდან ავიცილოთ  მსგავსი 
ქმედებები.”-აღნიშნა ხარაგაულის 
მერმა.

დაუსრულებელ პროექტებზე 
და სტიქიის თანხების აუთვისებ-
ლობაზე  ისაუბრა ბაზალეთის მა-
ჟორიტარმა დეპუტატმა ვარლამ 
ჭიპაშვილმა.  ,,ცენტრალურმა  ხე-
ლისუფლებამ   2017 წლის ბოლოს  
გამოყო თანხები  სტიქიით დაზი-
ანებული ინფრასტრუქტურის აღ-
სადგენად და  ამ დრომდე ვერ მოხ-
და,  როგორც სხვა სოფლებში, ასე-
ვე ბაზალეთში მათი შესრულება.   
გარდა ამისა,  რეგიონული განვი-
თარების ფონდიდან მოვიდა პირ-
ველი  ეტაპის დაფინანსება  და  არ 
არის ჩასმული შერგელაშვილების,  
ქვედა ნანიტაშვილებისა და ჭიპაშ-
ვილების  საუბნო გზების რეაბი-
ლიტაცია,  რომელიც ჯერ კიდევ  
გასულ წელს უნდა შესრულებუ-
ლიყო.  რა ვუთხრა მოსახლეობას, 
რომელიც  ელოდება ამ გზების 
რეაბილიტაციას და  როგორ ავუხ-
სნა ყოველივე? მუნიციპალიტეტის 
მერი ანგარიშვალდებულია  საკრე-
ბულოსა  და მოსახლეობის  წინა-
შე, თუმცა ანგარიშვალდებულება 
ნაკლებად იგრძნობა.  ბატონმა 
მერმა წარმოადგინა  ქება  სამსა-

ხურის უფროსებისა.  მივესალმე-
ბი ახალგაზრდა კადრებს, თუმცა 
უმჯობესი იქნებოდა  ანგარიში 
კრიტიკული ყოფილიყო და  პრობ-
ლემებზეც გაგემახვილებინათ 
ყურადღება. საუბარია, რომ   გა-
მართულად მუშაობს ეკონომიკისა 
და ქონების  მართვის სამსახური, 
თუმცა  არაფინანსური აქტივების 
მუხლში 70 000  ლარი იყო დაგეგ-
მილი და  44 600  ლარი დაგვაკლ-
და. სად არის    მუნიციპალიტე-
ტის ეკონომიკური განვითარების 
გეგმა?   ვერავინ ვერ იტყვით,რომ 
საკრებულომ ხელი შეგიშალათ.  
ზედამხედველობის სამსახური 
გეგმავდა  მუნიციპალიტეტის   
იერსახის  მოწესრიგებას,   თუმცა  
გაკეთებული ჯერ არაფერია. არ 
აშენებულა დაანონსებული ვერტ-
ყვიჭალისა და საღანძილის საბავშ-
ვო ბაღები.”-დასძინა  ჭიპაშვილმა. 

ნიკოლოზ თოფურიძის გან-
მარტებით, სტიქიით გამოყოფილი 
თანხების აუთვისებლობა მოხდა 
გარკვეული მიზეზების გამო, კერ-
ძოდ,  არ შედგა  რამდენიმე პროექ-
ტზე ტენდერი.  ,,თუ ფიქრობთ, 
რომ რომელიმე სამსახური მოდუნ-
და და შეცდომა დაუშვა, არ მახ-
სენდება,  მათი საქმიანობა  უარ-
ყოფითად შეგეფასებინათ. თუმცა 
კიდევ ერთხელ განვმარტავ, რომ  
შესყიდვების მხრივ მთელი საქარ-
თველოს მასშტაბით პრობლემებია  
და თუ რომელიმე ტენდერი არ 
შედგა,   ეს მერიის შეცდომა ნამ-
დვილად არაა. მოსახლეობას რას 
ეუბნებით ღია ესტრადაზე? რომ-
ლის სარეაბილიტაციოდ საკმაოდ 
სოლიდური თანხები დაიხარჯა.  
მოქალაქეებს სწორად უნდა დავა-
ნახვოთ, პრობლემა რაშია და  ამ  
ობიექტური მიზეზების ახსნა თუ 
თქვენ არ შეგიძლიათ, პირადად  
შევხვდები მათ”, -ამ სიტყვებით 
მიმართა ხარაგაულის მერმა ბაზა-
ლეთის მაჟორიტარ დეპუტატს.  

დაბის  დეპუტატმა პაატა გო-
გოლაძემ უკმაყოფილება გამოთქ-
ვა იმის გამო, რომ ის დაანონსებუ-
ლი პროექტები, რომლებიც დაბაში 
უნდა განხორციელებულიყო  არ 

გაგრძელება   გვ 3.

ნიკოლოზ თოფურიძემ საკრებულოს წევრებს გაწეული მუშაობის  
შესახებ ანგარიში წარუდგინა

-გასაოცარი ამბავი მოვისმინე დაბის მაჟორიტარი დეპუ-
ტატისაგან.  შარშან,  როდესაც ჩვენ ვაპირებდით სკვერების  
რეაბილიტაციას,  მან განაცხადა,  რომ  მისთვის პრიორიტეტი 
საღანძილეში საბავშვო ბაღის აშენება იყო.   დაბის მოსახლე-
ობის  წინაშე დიდ პასუხისმგებლობას ვგრძნობ და  ნამდვი-
ლად ვერ დავეთანხმები მას,  რომ  არაფერი გაკეთებულა ორი 
წლის განმავლობაში,როცა  გაიწმინდა არხები,  გაკეთდა  საყ-
რდენი კედლები და  სანიაღვრეები.  ალბათ  ყველა ვხედავთ, 
რა დიდებული ტაძარი  შენდება დაბის ცენტრში. 2017-2018 
წწ. ადგილობრივი ბიუჯეტიდან სუბსიდირებით ხელი შეეწყო, 
რომ გასული წლის 21 ოქტომბერს მის გუმბათზე ჯვარი აღ-
მართულიყო. აქვე გეტყვით, რომ   ხარაგაულში ძალიან მალე 
დაიწყება  სკვერების  რეაბილიტაცია.

- აუცილებლად უნდა შევეხოთ  ღია  ესტრადის თემას.  
ხშირად ისმის, რომ  მერიამ მოვლა-პატრონობაზე პასუხისმ-
გებლობა  არ აიღო   და ამფითეატრი დაზიანდა. 

- 2015  წელს დაიწყო ესტრადის რეაბილიტაცია და ამავე 
წელს ჩაბარდა.  450 ათასი ლარია დახარჯული  და სახურა-
ვიც არ გამოცვლილა. მე პასუხს ვერ გაგცემთ,  იქ რა მოხდა, 
რადგან იმ დროს   მუნიციპალიტეტის ხელმძღვანელი არ გახ-
ლდით.    საქმეს იძიებენ   სამართალდამცავი ორგანოები და  
ძალიან მალე ყველაფერს  გაეცემა პასუხი.  არასერიოზულია  
ის ბრალდება, რომ ვერ მოვუარეთ შენობას და ამიტომ არის  
ასეთ სავალალო მდგომარეობაში.  ნებისმიერი ადამიანისთ-
ვის,  ვინც  ცენტრალურ პარკში გაისეირნებს,  ადვილად შეამ-
ჩნევს,  რომ შენობის საძირკველი მწყობრიდანაა გამოსული.  
როგორც მუნიციპალიტეტის პირველ პირს,  ნამდვილად მაქვს 
სანერვიულო,  რაიმე ინციდენტი არ მოხდეს, ვინმე არ დაშავ-
დეს და დაზარალდეს.  გამოძიება რომ დასრულებული იყოს, 
ხვალვე მივიღებდი ზომებს  დემონტაჟისთვის.

-რას  გვეტყვით ა(ა) იპ-ების რეორგანიზაციასთან დაკავ-
შირებით.   რა შედეგი გამოიღო  რეორგანიზაციამ და სად მი-
იმართა დაზოგილი თანხები?

-ხარაგაულის მუნიციპალიტეტში   თექვსმეტი ა(ა) იპ-ი 

ფუნქციონირებდა და მოხდა მათი დაჯგუფება. როგორც მუ-
ნიციპალიტეტის პირველი პირი, ვთვლი, რომ არ უნდა ყოფი-
ლიყო ერთი მიმართულების მქონე რამდენიმე ა(ა) იპ-ი.  ცვლი-
ლებების მიზანი  გახლდათ ყველა რგოლის ეფექტიანი მუშა-
ობა და ბიუროკრატიული ხარჯების შემცირება.   ნებისმიერ 
სფეროში ეფექტიანი მუშაობა ნიშნავს საქმის ისე კეთებას, 
რომ ხარჯი სარგებელზე ნაკლები იყოს. დაზოგილი თანხები 
მიიმართა კინოთეატრის სახურავის შეკეთებისა და თავად ამ 
სამსახურებში რიგი პრობლემების მოგვარებისთვის. 

- დეპუტატები ბეჭდვითი მომსახურების ტენდერზე გატა-
ნას მოითხოვდნენ.  მათი თქმით, ეს საშუალებას მოგცემდათ,  
თანხები დაგეზოგათ და უფრო ხარისხიანი პროდუქცია მიგე-
წოდებინათ მოსახლეობისათვის.

- ვფიქრობ, ყველა ის  სიკეთე,  რაც მუნიციპალიტეტში  
ხორციელდება,   ობიექტურად უნდა მიდიოდეს მოსახლეობამ-
დე.  ამიტომ მართებულად მიმაჩნია ა(ა) იპ-ის ფუნქციონირე-
ბა,  რომელიც მუნიციპალიტეტის ბიუჯეტიდან ფინანსდება 
და  უზრუნველყოფს გაზეთის ბეჭდვას.  დღეს საქართველოში  
კეთდება იმდენი რამ,  რაც არასდროს გაკეთებულა. ხარა-
გაულში 78 სოფელია, აქედან   52 სოფელში უკვე ავაშენეთ 
მთავარი გზები. იმ ადამიანებმა,  სადაც ჯერ არ აშენებულა 
ბაღი, სკოლა და გზა, უნდა იცოდნენ, რა კეთდება და  ჰქონ-
დეთ მოლოდინი, რომ მათთანაც მალე მივა ეს  სიკეთეები. 
მოქალაქეების უფლებები   რომ არ დაირღვეს და მხოლოდ  
გაუგებარ,  რეალობას აცდენილი ინფორმაციების იმედად 
არ  იყვნენ,  ამისთვის აუცილებელია ობიექტური  საინფორ-
მაციო საშუალება, სადაც პერიოდულად შუქდება მუნიციპა-
ლიტეტში მიმდინარე პროექტები, პროგრამები და სხვადასხვა 
სახის აქტივობები.  გაზეთი მუნიციპალიტეტში ვრცელდება 
უფასოდ და მოსახლეობას ინფორმაციის მიღებაში თანხების 
გადახდა არ უწევს.  

    - უნდა შევეხოთ ძირულა-ფონა-ჩუმათელეთის გზის მშე-
ნებლობას. როგორც ვიცით,   ძირულის მხრიდან უკვე დაიწყო  
სარეაბილიტაციო სამუშაოები, მეორე ლოტში გამარჯვებუ-
ლი კომპანიაც გამოვლენილია. ხომ არ დაიწყება პარალელუ-
რად  სამუშაოები  მოლითის ზონაზეც  და  იგეგმება თუ არა  

ცენტრალური  გზის  დაბის ტერიტორიაზე გავლა? 
-ყველამ კარგად ვიცით,   ეს  გზა სავალალო მდგომა-

რეობაშია.  რიგი პრობლემების გამო გაჭიანურდა მშენებ-
ლობა, მაგრამ ამ ეტაპისთვის სამუშაოები აქტიურად მიმ-
დინარეობს. ძალიან მალე ხარაგაულელებს საუკეთესო გზა 
გვექნება.  გამოვლენილია ასევე მოლითი -ჩუმათელეთის 
გზის  შემსრულებელი  კომპანია   და სამუშაოები,  სავარა-
უდოდ, ზაფხულიდან დაიწყება.  რაც შეეხება დაბაზე გზის 
გავლას,   არაერთხელ მივმართეთ  შესაბამის სამსახურს, 
რომლის წარმომადგენლებიც  ჩამოვიდნენ,  დაათვალიერეს 
რკინიგზის სადგურის  მიმდებარე ტერიტორიები. დღევანდე-
ლი მდგომარეობით პროექტში ცვლილება არ განხორციელე-
ბულა, მაგრამ  ამ მონაკვეთის ტრანზიტულად დატვირთვა 
არ მოხდება.

- როგორია თქვენი სამომავლო გეგმები?
- ვაპირებ,  განვაგრძო  ბრძოლა და შრომა, რათა შევასრუ-

ლო  ყველა ის დაპირება, რაც  ჩვენი ქვეყნის    მმართველმა 
გუნდმა  -,,ქართულმა ოცნებამ“-    გასცა. გპირდებით, რომ 
შემდგომში ბევრად უკეთესი და ნაყოფიერი წლები  გვექნება 
და ადამიანების  ყოფა საგრძნობლად გაუმჯობესდება. რა 
თქმა უნდა,  პრობლემა ძალიან ბევრია, მაგრამ ეტაპობრივად  
ყველაფერი მოგვარდება.  ვგეგმავთ   ხარაგაულში წყლის 
პრობლემის   დადებითად   გადაჭრას.  ასევე  განახლდა  ,,სოფ-
ლის მხარდაჭერის პროგრამა“ და მოსახლეობა თავად შეარ-
ჩევს პრიორიტეტს,  თუ   რომელი პროექტის  განხორციელება 
სურთ. რაც შეეხება გაზიფიცირებას, ფარცხნალისა  და საქა-
რიქედის გაზიფიცირება გადაწყვეტილია და    ვმუშაობთ  სხვა 
სოფლების  გაზიფიცირების საკითხზე, რაშიც დიდ დახმარე-
ბას გვიწევს იმერეთის მხარის გუბერნატორი ბატონი შავლე-
გო ტაბატაძე და მინდა, მას ჩვენი მოსახლეობის სახელით მად-
ლობა გადავუხადო.    ხარაგაულის მუნიციპალიტეტში 2019 
წელს  ძალიან მნიშვნელოვანი პროექტების განხორციელება 
იგეგმება. ვფიქრობ, მიმდინარე წელი უფრო ნაყოფიერი და 
ბევრი სიახლით დატვირთული იქნება. 

  ეკა შავიძე
ლელა ბუბულაშვილი

დასაწყისი  1 გვ.

მათ მოსწონთ მერიის სამსახურების მუშაობა, მაგრამ არ მოსწონთ ხარაგაულის მერი

ხარაგაულის მუნიციპალიტეტის მერია თავის  
საქმიანობას  წარმართავს საქართველოს       კონს-
ტიტუციით, „ადგილობრივი თვითმმართველობის 
კოდექსით”, მერიისა და მერიის სტრუქტურული 
ერთეულების დებულებებით და სხვა ადმინისტრა-
ციული აქტებით.  მერიის საშტატო ნუსხა განსაზ-
ღვრულია 132 ერთეულით,  შრომითი  ხელშეკრუ-
ლებით კი  აყვანილია თვრამეტი პირი. ყველა მათ-
განი დანიშნულია საკონკურსო-საატესტაციო კო-
მისიის რეკომენდაციის საფუძველზე.  რაც შეეხე-
ბა ა(ა) იპ-ებს,  მიმდინარე  წელს მოხდა ოპტიმიზა-
ცია და მუნიციპალიტეტში არსებული 16 ა(ა)იპ-ის 
ნაცვლად,  9 ა(ა)იპი     ფუნქციონირებს.  მიმაჩნია, 
რომ ეს,  სახელმწიფოს ნებით,  ჩვენ მიერ ერთ-ერ-
თი წინგადადგმული ნაბიჯია, რომელიც ეფექტურ 
მენეჯმენტსა და ბიუროკრატიული თანხების შემ-
ცირებაზეა ორიენტირებული. ადმინისტრაციული 
სამსახურის იურიუდიული განყოფილების მიერ 
შემუშავდა მუნიციპალიტეტის მიერ დაფუძნე-
ბული არასამეწარმეო (არაკომერციული) იური-
დიული პირების რეორგანიზაციისათვის საჭირო 
დოკუმენტაცია, ამავე განყოფილების მიერ ხდება 
მუნიციპალიტეტის ინტერესების დაცვა სხვადასხ-
ვა ინსტანციის სასამართლოებში. მერია ჩართუ-
ლია ელექტრონული საქმისწარმოების სისტემაში, 
დღემდე შემოსულია 9 685 კორესპონდენცია და 
მათზე პასუხების გაცემა ხდება კანონით დადგე-
ნილ ვადებში. გასული დოკუმენტების რაოდენობა 
შეადგენს  7 470-ს. ამ პერიოდისთვის გამოცემუ-

ლია ხარაგაულის მუნიციპალიტეტის მერის 2 364 
ბრძანება და  საკუთრების უფლების აღიარების 
კომისიის 600 განკარგულება. მერიის ადმინისტ-
რაციული სამსახური მოსამსახურეთა საკადრო 
საკითხებთან დაკავშირებით პერიოდულად აწარ-
მოებს თანამშრომელთა პირად საქმეებს, ადგენს 
მოსამსახურეთა შვებულებაში გასვლის გრაფიკს, 
აკონტროლებს კანონით დადგენილ ვადაში დეკ-
ლარაციების წარდგენის  პროცესს.  მიმდინარე 
წელს სახელმწიფო შესყიდვებისა და მატერი-
ალურ-ტექნიკური უზრუნველყოფის განყოფილე-
ბის მიერ მომზადდა 99 ხელშეკრულების პროექტი 
საქონლის, მომსახურებისა და სამუშაოების შეს-
რულების შესყიდვაზე. ბიუჯეტის დაგეგმვისას ვი-
ხელმძღვანელეთ მოქალაქეების საჭიროებებიდან 
გამომდინარე და პრიორიტეტი მივანიჭეთ ინფრას-
ტრუქტურის განვითარებას. ხარაგაულის მუნიცი-
პალიტეტის თვითმმართველი ერთეულის 2018 
წლის დამტკიცებული ბიუჯეტი განისაზღვრა 6 
889 400 ლარით, წლის განმავლობაში განხორცი-
ელებული საბიუჯეტო ცვლილებების  შედეგად  
ბიუჯეტი შემოსულობების ნაწილში გაიზარდა 6 
694 100 ლარით და განისაზღვრა 13 583 500 ლა-
რით. დღეის მდგომარეობით მიღებული გვაქვს 10 
284 200 ლარის შემოსულობები, რაც 2017 წლის 
პერიოდთან  შედარებით 435 900 ლარით მეტია. 
გადაჭარბებით შესრულდა საშემოსავლო გადასა-
ხადისა და ქონების გადასახადის გეგმები და 1 210 
000 ლარის ნაცვლად, გადასახადებში მობილიზე-

ბულია 1 381 500 ლარი. ასევე   გადაჭარბებით შეს-
რულდა სხვა შემოსავლების გეგმები ჯარიმებიდან 
მიღებული შემოსავლების ხარჯზე და წლიურად 
დაგეგმილი 1 245 000 ლარის ნაცვლად, უკვე მო-
ბილიზებულია 1 343 000 ლარი. 2018 წლის განმავ-
ლობაში ხარაგაულის მუნიციპალიტეტის მერიის 
დასაბუთებული მოთხოვნის საფუძველზე ქონების 
მართვის სააგენტოს მიერ, სახელმწიფო საკუთრე-
ბაში არსებული უძრავი ქონებიდან,  ხარაგაულის 
მუნიციპალიტეტის საკუთრებაში გადმოცემულია 
დამატებითი ქონების კატეგორიის  რვა ობიექტი.

აქედან:   სოფელ ჩრდილში სარიტუალო შენო-
ბის დამხმარე ნაგებობა, რომელიც სოფლის განვი-
თარების პროექტის ფარგლებში იქნა აშენებული 
სარიტუალო დარბაზთან ერთად.

სოფლებში -  იგორეთსა და ფარცხნალში - 
მოსახლეობისათვის სასმელი წყლის მიწოდების 
მოწესრიგების მიზნით, მუნიციპალიტეტის საკუთ-
რებაში დარეგისტრირდა სასოფლო-სამეურნეო 
დანიშნულების მიწის ნაკვეთები, რომლებზეც გან-
თავსდა წყლის რეზერვუარები და რომლებიც გა-
მოყენებულია ფუნქციონალური დანიშნულებით.

სასაფლაოების მოვლა-პატრონობის დანიშ-
ნულებით მუნიციპალიტეტის საკუთრებაში გად-
მოცემულია დაბა ხარაგაულის წერეთლის ქუჩა 
№40ა-ში მდებარე შპს „ჩხერიმელას” კუთვნილი 
ყოფილი სასტუმროს შენობა, რომელიც გაიცემა 
სარგებლობის უფლებით.

დასრულდა რეგიონული განვითარების ფონ-

დის მიერ სოფელ უბისაში ტურისტული ინფრას-
ტრუქტურის მოწესრიგების სამუშაოები, რომ-
ლებიც 2014 წლიდან დაიწყო და მიმდინარე წლის 
მაისში იქნა ექსპლოატაციაში მიღებული. უბისის 
სამონასტრო კომპლექსის მიმდებარედ მოწყო-
ბილი ობიექტი გაიცა სარგებლობის უფლებით, 
5 - წლიანი იჯარით ელექტრონული აუქციონით. 
მიმდებარედ გაშენებული სკვერის მოვლა-პატრო-
ნობას მუნიციპალიტეტის შესაბამისი სამსახური 
ახორციელებს.

ასევე  უბისაში არასამთავრობო ორგანიზა-
ციისა და მუნიციპალიტეტის თანამონაწილეობით 
გაკეთდა გარე განათება  681 გრძივი მეტრი, 20 
წერტილოვანი ობიექტით.

განხორციელდა დაბა ხარაგაულში არსებული 
და ექსპლოატაციაში მიღებული 16 ობიექტის გარე 
განათებების ხაზობრივი ნაგებობების საჯარო 
რეესტრში რეგისტრაცია, რომლის ფაქტობრივი 
სიგრძე შეადგენს სულ 18 459 მეტრს, ხოლო წერ-
ტილოვანი ობიექტი 250 ერთეულია. აღნიშნული 
უძრავი ქონება გაცემულია სარგებლობის უფლე-
ბით - იჯარით შპს „მაგთიკომზე.”

მუნიციპალიტეტის მერიის მოთხოვნის სა-
ფუძველზე და სახელმწიფო ქონების ეროვნული 
სააგენტოს თანხმობით, მუნიციპალიტეტის სა-
კუთრებაში დარეგისტრირდა  სოფელ საღანძილე-
ში მდებარე 23 412 მ2 არასასოფლო-სამეურნეო 

შესრულდა.  მაგალითად   დაბის 
სკვერებისა  და ჩიხების რეაბილი-
ტაცია მოიყვანა. რაც შეეხება ღია 
ესტრადას,  პაატა გოგოლაძის 
თქმით,  ქონების მოვლა-შენახვაზე 
პასუხისმგებლობა მერიას უნდა 
აეღო და  თუ რაიმე  სამართალ-
დარღვევას ადგილი აქვს, დამნაშა-
ვე  დაისაჯოს.  

ფრაქცია „თვითმმართველობა 
ხალხისთვის”  თავმჯდომარე ინგა 
მაღრაძე აცხადებს, რომ ქვეყნის 
მასშტაბით  შეუსრულებელი ინ-
ფრასტრუქტურული  პროექტე-
ბი საერთო პრობლემაა, თუმცა  
პრიორიტეტების შერჩევის მხრივ 
მასაც აქვს კითხვები.  გარდა ამი-
სა, იგი დაინტერესდა,   როგორ 
მოხდება „სოფლის მხარდაჭერის 
პროგრამის” განხორციელება და  
რა ღონისძიებები გაატარა  მე-
რიამ იმ დარღვევებზე, რომლებიც  
აუდიტის   სამსახურმა ა(ა)იპ-ებში 
აღმოაჩინა. ინგა მაღრაძემ აღნიშ-
ნა, რომ ძალიან კარგია,  როცა 
მერს, ანგარიშის წარდგენისას,  
თან ახლავენ  სამსახურის უფრო-
სები და გუნდი, რომელთან ერთა-
დაც მუშაობს.  

ხარაგაულის მერი ვარაუდობს, 
რომ ,,სოფლის მხარდაჭერის 
პროგრამის” ფარგლებში განსა-
ხორციელებელი პროექტების შეს-
რულება პირდაპირი  წესით (ერთ 
პირთან მოლაპარაკების გზით) 
უნდა მოხდეს და პრიორიტეტს მო-
სახლეობა თავად განსაზღვრავს.  
რაც შეეხება აუდიტის მიერ ა(ა)იპ 

-ებში  აღმოჩენილ დარღვევებს, ნი-
კოლოზ თოფურიძის თქმით, ხელმ-
ძღვანელებმა პირნათლად შეასრუ-
ლეს ყველა რეკომენდაცია.

,,ქართული  ოცნება-კონსერვა-
ტორების” თავმჯდომარე გია თავ-
ზარაშვილი  ამბობს, რომ  ამდენი 
შეუსრულებელი პროექტი  სერი-
ოზულ დარტყმას აყენებს სახელმ-
წიფოს. გარდა ამისა, თავზარაშვი-
ლი არასწორად  აფასებს იმ ფაქტს, 
რომ   2019 წლის ბიუჯეტში პრი-
ორიტეტად სოფლის მეურნეობა 
არ განისაზღვრა და ამ მიმართუ-
ლებით, მისი არაერთგზის,   მოთ-
ხოვნისა,  თანხები არ გაიზარდა. 

ბორითის ადმინისტრაციულ 
ერთეულში დაუსრულებელ 
პროექტებზე საუბრობს  თემის 
მაჟორიტარი დეპუტატი ია პაქ-
საშვილი და აცხადებს, რომ  ანგა-
რის უბანში ხიდი ისეთ სავალალო 
მდგომარეობაშია, რომ  ფეხითაც  
შეუძლებელია გადაადგილება.

პროტესტი გამოხატა საკრებუ-
ლოს თავმჯდომარემ, მანანა ბარ-
ბაქაძემ, იმის გამო, რომ  ბოლო 
წლების განმავლობაში ბორითში, 
სადაც,  დაახლოებით,  2 000  მო-
სახლე   ცხოვრობს,   არცერთი ინ-
ფრასტრუქტურული პროექტი არ 
განხორციელებულა.

ხარაგაულის მერის ინფორ-
მაციით, ზოგადად,  მუნიციპალი-
ტეტში სავალალო მდგომარეობაა 
ხიდ-ბოგირების მხრივ, თუმცა 
ეტაპობრივად ეს პრობლემა  გვარ-
დება. ანგარის  უბანში ხიდი უკვე 

დაკონტრაქტდა და  სამუშაოები 
მალე დაიწყება.  

ფრაქცია ,,ძალა ერთობაშია” 
თავმჯდომარის მოადგილემ,  ქე-
თევან ზუმბაძემ, კოლეგებს  უხა-
რისხოდ შესრულებული პროექტე-
ბი შეახსენა და   მაგალითად ღია 
ესტრადა,  ლეღვნის ხიდი და ნა-
დაბურის  საფეხბურთო სტადიონი 
მოიყვანა. იგი ასევე  დაინტერესდა,   
როდის  იგეგმება დაბის მე-3 საჯა-
რო სკოლის რეაბილიტაცია და მე-
ორე საჯარო სკოლაში სპორტული 
დარბაზის მოწყობის აუცილებლო-
ბას  გაუსვა  ხაზი.   მისივე ინფორ-
მაციით,  კინოთეატრში  წყალი 
კვლავ ჩამოდის და  დარბაზში, სა-
დაც  ცეკვის ჯგუფი მეცადინეობს,   
იატაკი  შესაკეთებელია. 

დეპუტატი თორნიკე ავალიშ-
ვილი ამბობს,   რომ რამდენიმე 
სოფელში გზა  უხარისხოდაა გაკე-
თებული და ამაზე  ქმედითი ნაბი-
ჯები უნდა გადაიდგას. იგი ასევე 
მიიჩნევს, რომ,  როდესაც ამდენი 
პროექტი შეუსრულებელი რჩება 
და ტენდერები არ დგება, რაღაც 
პრობლემაა, რის აღმოსაფხვრე-
ლადაც   სპეციალისტის მოწვევის 
აუცილებლობას მიიჩნევს.   

 როგორც ხარაგაულის მერი 
განმარტავს, იმ კომპანიების მი-
მართ,  რომლებსაც ხარვეზებით  
აქვთ შესრულებული პროექტე-
ბი, ზომები მიღებულია და  თუ 
არ მოხდება მათი გამოსწორება,  
დარჩენილ  თანხებს ვერ მიიღებენ. 
„გარდა ჩვენი სამსახურებისა, შეს-

რულებული სამუშაოების ხარისხს 
ამოწმებს  შპს ,,საინჟინრო მონი-
ტორინგის ჯგუფი” და უხარისხო 
პროექტების   ჩაბარება არ ხდება.   
რაც შეეხება სკოლებს, როგორც კი 
განათლების  სამინისტრო თანხებს  
გადმოგვცემს,  სარეაბილიტაცო 
სამუშაოები დაიწყება.”  

მესამე  საჯარო სკოლის  რე-
აბილიტაციის აუცილებლობაზე   
ისაუბრა მესამე საჯარო სკოლის  
დირექტორმა მარინე ხვედელი-
ძემ.  მისივე თქმით, აღნიშნული 
პრობლემის შესახებ ყველა საქმის 
კურსშია და  იმედია, ეს  საკითხი  
დადებითად უახლოეს მომავალში 
გადაწყდება.  

მუნიციპალიტეტის მერის საქ-
მიანობა საკრებულოს კომისიებისა 
და ფრაქციების თავმჯდომარეებ-
მა შეაფასეს და თავიანთი შენიშვ-
ნები გამოთქვეს. უმრავლესობამ 
მისი საქმიანობა უარყოფითად შე-
აფასა,  შეფასებაში მონაწილეობა 
არ მიიღეს ოპოზიციური პარტიის 
წარმომადგენლებმა.

მიმდინარე პროცესებზე  თავი-
სი  პოზიცია დააფიქსირა  იმერე-
თის მხარის რწმუნებულ-გუბერნა-
ტორმა  შავლეგო ტაბატაძემ.

,,ნამდვილად კარგი დღეა, რად-
გან ამ ფორმატში არცერთ მუნი-
ციპალიტეტში  არ გავსულვარ და  
აუცილებლად ყველაგან მივალ.   
რა თქმა უნდა,  კრიტიკულები უნდა 
ვიყოთ, მაგრამ თითქოს   ერთი 
ადამიანია ყველაფერში დამნაშა-
ვე, ასე  ნამდვილად არაა.  ის, რომ 

ინფრასტრუქტურული  პროექ-
ტების კუთხით არის ჩავარდნა, ეს  
ყველას პასუხისმგებლობაა.  უახ-
ლოეს მომავალში  მუნიციპალიტე-
ტებში  გაკეთდება საინფორმაციო 
დაფა, რომელზეც  ყველა სოფლის 
პრობლემა  იქნება ასახული,  ეს კი 
შესაძლებლობას მოგვცემს, სწო-
რად დავგეგმოთ პროექტები.   მო-
მავალში  მერის წარმომადგენლები   
სხვა პრინციპით უნდა დაინიშნონ. 
სწორედ მათგან უნდა წამოვიდეს  
ინიციატივები და პირველი დამ-
გეგმარებლები   ისინი უნდა იყვ-
ნენ.  ჩვენ ყველა ვემსახურებით  
ხალხს და მათს  ინტერესებს.  ინ-
ფრასტრუქტრული პროექტების 
შესრულება იმერეთის მასშტაბით 
70% -ია. პროექტების შესყიდვა და 
ტენდერის გამოცხადება  არ მოხდა 
დროულად. შემსრულებელი კომ-
პანიებიც ხელშეკრულებით გათ-
ვალისწინებულ ვადებში ვერ ასრუ-
ლებენ სამუშაოებს. მე აქ არავის 
დასაცავად  არ მოვსულვარ,  მაგ-
რამ ერთ ადამიანზე თითის გაშვე-
რა,  ჩემთვის მიუღებელია.      ყვე-
ლამ ვეძებოთ საკუთარ თავში,  რა 
დროს  უნდა ვყოფილიყავით უფრო 
მეტად კრიტიკულები  და  თავის 
დროზე მოგვეთხოვა,   რაც მოსათ-
ხოვი იყო და აქამდე არ მივსულიყა-
ვით.  ვფიქრობ, 2019 წელი უფრო  
ნაყოფიერი გვექნება.”-განაცხადა 
იმერეთის რწმუნებულმა.

ეკა შავიძე

2019 წელს ხარაგაულის მუნიციპალი-
ტეტს რეგიონული განვითარების ფონ-
დიდან  პირველ ეტაპზე  3 670 000 ლარი 
გამოიყო. აღნიშნული თანხის  ფარგლებში 
15 ინფრასტრუქტურული პროექტი გან-
ხორციელდება.  ზემოხსენებული თანხით 
მოხდება საღანძილეში (180 305 ლარი), 
მოლითში (266 768 ლარი), ბორითში (225 

000 ლარი-პირველი ეტაპი), ბაბში (225 000 
ლარი-პირველი ეტაპი), ისლარსა (250 000 
ლარი) და თეთრაწყაროში  ( 300 000 ლა-
რი-მეორე ეტაპი) ცენტრალური გზების 
რეაბილიტაცია. 

საუბნო გზების რეაბილიტაცია გან-
ხორციელდება: საქარიქედში (144 307 
ლარი-მუხების უბნის გაგრძელება, მეორე 

ეტაპი), სარგვეშში (379 231 ლარი-ცისკა-
ძეების უბანი), ვერტყვიჭალაში  (159 724 
ლარი-ბლიაძეებისა და გოგოლაძეების უბ-
ნები), ხიდარში (153 471 ლარი-ჯორტების 
უბანი), კიცხში (167 057 ლარი-ავალიშვი-
ლების უბანი), ლაშესა  (109 195 ლარი-კი-
კალიშვილების უბანი) და წყალაფორეთში 
(340 000 ლარი-ბაღისა და გაბეხაძეების 

უბნები).
მიმდინარე წელს რეგიონული განვითა-

რების ფონდიდან  პირველ ეტაპზე ასევე 
განხორციელდება სოფელ ლეღვანში სკო-
ლისაკენ მიმავალი  (150 000 ლარი) და 
საბე - სარგვეშის დამაკავშირებელი გზე-
ბის  რეაბილიტაცია (673 695 ლარი).

თამარ მაღრაძე

ხარაგაულს  ინფრასტრუქტურული  პროექტების განსახორციელებლად  რეგიონული 
განვითარების ფონდიდან პირველ ეტაპზე  3 670 000 ლარი გამოეყო

საქართველოს რეგიონული განვითარებისა და ინფ-
რასტრუქტურის სამინისტროს ინიციატივით,   2019 წლი-
დან  ,, სოფლის მხარდაჭერის  პროგრამა”  აღდგა. ხარა-
გაულის მუნიციპალიტეტის მერის პირველმა მოადგილემ, 
არჩილ მაღრაძემ,   აღნიშნულთან დაკავშირებით პირვე-
ლი საინფორმაციო შეხვედრა   გამართა და აღნიშნა, რომ 
სოფლებისათვის  ძალიან მნიშვნელოვანი პროგრამის გან-
ხორციელება იწყება. მისივე თქმით, პროექტები მოსახლე-
ობის მაქსიმალური ჩართულობით შეირჩევა. ხარაგაულის 
მუნიციპალიტეტისთვის აღნიშნული პროგრამის ფარგ-
ლებში 430 000 ლარია გამოყოფილი. მუნიციპალიტეტის 
მერმა უკვე გამოსცა ბრძანება, რომლის საფუძველზეც 
მოხდება სოფლის საერთო კრებების ჩატარების მიხედ-
ვით, რომელიც პირველი  თებერვლიდან დაიწყება და 28 
თებერვალს დასრულდება.  შეხვედრების დაწყებამდე მე-
რის წარმომადგენლები    მოსახლეობაში გაავრცელებენ 
საპროექტო წინადადების ფორმას და  შერჩეული იდეების 

განხილვა მოხდება სოფლის საერთო კრებაზე.  ჩატარდე-
ბა ფარული კენჭისყრა და დაფინანსდება  ის პროექტი, 
რომელიც მეტ ხმას მიიღებს.  აღსანიშნავია, რომ  შერ-
ჩეული პროექტების თანადაფინანსება შესაძლებელია 
სხვა ფინანსური წყაროებიდან,  მაგრამ თანადაფინან-
სების თანხა არ უნდა აღემატებოდეს ამ პროექტისთვის 
ფონდიდან გამოყოფილი თანხის 100 პროცენტს.  პროექ-
ტების შერჩევა  ყველა დასახლებაში 2019 წლის პირველ  
მარტამდე უნდა მოხდეს. იმ შემთხვევაში, თუ 2019 წლის 
პირველ  აპრილამდე ვერ მოხერხდა რომელიმე დასახ-
ლების მიერ დასაფინანსებელი პროექტების შერჩევა, ამ 
დასახლებისათვის გათვალისწინებული თანხა ბრუნდება 
რეგიონებში განსახორციელებელი   პროექტების ფონდში 
(რეგფონდში) და შემდეგ  ისევ მუნიციპალიტეტების საჭი-
როებებს ხმარდება.

ეკა შავიძე

“სოფლის მხარდაჭერის  პროგრამა” ამოქმედდა

ხარაგაულის   მუნიციპალიტეტის  მერის,  ნიკოლოზ თოფურიძის,  ანგარიში გაწეული მუშაობის შესახებ  

დანიშნულების მიწის ნაკვეთი, რომე-
ლიც გაცემულია იჯარით შპს „ბლექ სი 
გრუპზე”. 

როგორც მოგეხსენებათ, მიმდინა-
რეობს ხარაგაულის მუნიციპალიტეტის 
ტერიტორიაზე გამავალი სარკინიგზო 
და საავტომობილო გზების რეაბილი-
ტაცია-რეკონსტრუქციის სამუშაოები. 
მერიამ კომპეტენციის ფარგლებში 
მოამზადა და დააყენა საკითხები შე-
საბამის სამინისტროებში სხვადასხვა 
წამოჭრილი პრობლემის მოგვარების 
კუთხით. ასეთებია:

სოფელ ანეულას მცხოვრებთა  კო-
ლექტიური განცხადება  მოსახლეობის 
განსახლების შესახებ, რომ არ დაირღ-
ვეს მშენებლობის ზოლში მოხვედრილი 
მოსახლეობის ინტერესები. დაყენებულ 
იქნა საკითხი სოფელ მოლითში რკი-
ნიგზის სადგურის შენობისთვის უძრა-
ვი ძეგლის სტატუსის შენარჩუნებაზე. 
საკითხი არის განხილვის პროცესში და 
საქართველოს კულტურის, მეცნიერე-
ბისა და სპორტის სამინისტროდან ვე-
ლოდებით დადებით გადაწყვეტილებას.

საავტომობილო გზების დეპარტა-
მენტში გაგზავნილია წერილი სოფელ 
ვერტყვიჭალაში საბავშვო ბაღის მშე-
ნებლობისათვის მიწის ნაკვეთის გამო-
ყოფის შესახებ   დადებითი დასკვნის 
მისაღებად.

გაგზავნილია წერილობითი 
თხოვნა საქართველოს კულტურის, 
მეცნიერებისა და სპორტის სამინის-
ტროში სოფელ სარგვეშში, გედსამა-
ნიასა და ბაზალეთში სკოლამდელი 
აღზრდის თითო ჯგუფის შექმნისა 
და საჯარო სკოლებში სათანადო 
ფართის გამოყოფის შესახებ. სო-
ფელ სარგვეშზე უკვე მიღებულია 
თანხმობის წერილი.

2018 წლის საანგარიშო პერიოდში  
მერიის არქიტექტურისა და ზედამხედ-
ველობის სამსახურის მიერ განხორ-
ციელდა ხარაგაულის მუნიციპალი-
ტეტის მთელ ტერიტორიაზე უსახური 
შენობების აღრიცხვა და მათი მეპატ-
რონეების წერილობითი გაფრთხილე-
ბა შენობების იერსახის მოწესრიგების 
შესახებ. რაც შეეხება ინფრასტრუქ-
ტურული პროექტების შესრულებას, ამ  
მხრივ გვაქვს გარკვეული ხარვეზები, 
რაც,  ძირითადად,  გამოწვეულია არა-
კეთილსინდისიერი მეწარმეების მხრი-
დან, რომლებთანაც,  კანონის ფარგ-
ლებში,  მყისიერ რეაგირებებს ვახდენთ.

2018 წელს რეგიონული განვითა-
რების პროექტების ფონდიდან ხარა-
გაულის მუნიციპალიტეტს ინფრასტ-
რუქტურული პროექტების განსახორ-
ციელებლად გამოეყო 6 304 212 ლარი, 
გამოყოფილ თანხას დაემატა თანადა-
ფინანსება 70 352 ლარი, ჯამში თანხამ 
შეადგინა 6 374 564 ლარი. მოხდა 31 
პროექტის მომზადება, ხელშეკრულება 
გაფორმებულია 29 პროექტზე (6 100 
761 ლარი), სამუშაოები მიმდინარეობს 
22 პროექტზე (4 603 784 ლარი), ტენ-
დერი დასრულებულია და ხელშეკრუ-
ლების გაფორმების პროცესი მიმდი-
ნარეობს 2 პროექტზე (229 421 ლარი), 
ათვისებული  თანხა (საკასო) შეადგენს 
სახელშეკრულებო ღირებულების 50%-
ს (3 051 981 ლარი).

დასრულებული პროექტები:
1. სოფელ ქროლის გზის რეაბი-

ლიტაცია - 211 592 ლარი, შესრულება 
100%, შემსრულებელი შ.პ.ს „საპოვნე-
ლა+”;

2. სოფელ ვაშლევის გზის რეაბი-
ლიტაცია (გაღმა ვაშლევი) – 130 145 
ლარი, შესრულება 100%, შემსრულებე-
ლი ამხანაგობა „ნიუ გრუფი”;

3. ბაზალეთის ა/ერთეულის სოფელ 
ღარიხევში გზის რეაბილიტაცია (მე-
ორე ეტაპი) – 120 000 ლარი, შესრულე-
ბა100%, შემსრულებელი შ.პ.ს „საპოვ-
ნელა+”;

4. სოფელ ბორის გზის რეაბილიტა-
ცია - 359 958 ლარი, შესრულება 100%, 
შემსრულებელი  შ.პ.ს „საპოვნელა+”;

5. სოფელ ლაშეში (ზედა ლაშე) 
გზის რეაბილიტაცია - 211 394 ლარი, 
შესრულება 100%, შემსრულებელი 
შ.პ.ს „საპოვნელა+”;

6. სოფელ უჩამეთის გზის რეაბი-
ლიტაცია - 131 036 ლარი, შესრულება 
100%, შემსრულებელი   შ.პ.ს „საპოვნე-
ლა+”;

7. სოფელ მარელისში კაპნარი-კე-
ლასოურის დამაკავშირებელი გზის რე-
აბილიტაცია - 332 852 ლარი, დაწყე -
ბა-დასრულება 19.03.2018-15.11.2018, 

შესრულება100%, შემსრულებელი შ.პ.ს 
„ბორი 85”. 

პროექტები, რომლებშიც  მიმდინა-
რეობს სამუშაოები ჯარიმის თანხლე-
ბით:

1. დაბა ხარაგაულში ქუჩების, ჩიხე-
ბის რეაბილიტაცია და არხების გაწმენ-
და (მეორე ეტაპი);

2. სოფელ ლახუნდარის (ქვედა ლა-
ხუნდარა, ეკლესიის უბანი) ცენტრალუ-
რი გზის რეაბილიტაცია (მეორე ეტაპი);

3. სოფელ წყალაფორეთში საუბნო 
გზების რეაბილიტაცია - 99 839 ლარი, 
შესრულება - 30%, შემსრულებელი 
შ.პ.ს „საპოვნელა+”; 

4. სოფელ თეთრაწყაროს გზის რე-
აბილიტაცია - 199 829 ლარი, შესრულე-
ბა - 25%, შემსრულებელი ამხანაგობა 
„ნიუ გრუფი”;

5. სოფელ საქასრიაში რკინის ხიდის 
უბანში გზის რეაბილიტაცია - 175 439 
ლარი, შესრულება - 97%, გზის სამუ-
შაოები დასრულებულია, მოსაწყობია 
სანიაღვრე არხები;

6. სოფელ ხონის გზის რეაბილი-
ტაცია (მეორე ეტაპი) – 148 433 ლარი, 
შესრულება - 3%, შემსრულებელი შ.პ.ს 
„საპოვნელა+”;

7. სოფელ უბისაში ძინძიბოურის 
უბანში გზის რეაბილიტაცია - 138 687 
ლარი, შესრულება - 31%, შემსრულებე-
ლი ამხანაგობა „ნიუ გრუფი“ (სამუშა-
ოები მიმდინარეობს ჯარიმის თანხლე-
ბით);

8. სოფელ სერბაისის გზის რეაბი-
ლიტაცია - 189 066 ლარი, შესრულება 
- 85%, შემსრულებელი შ.პ.ს „ბილ-
დინგ დევოლეპმენტ გრუპი”;

9. სოფელ ვახანის ცენტრალური 
გზის რეაბილიტაცია (მეორე ეტაპი) – 
133 934 ლარი,  შესრულება - 31%, შემს-
რულებელი შ.პ.ს „ბილდინგ დევოლეპ-
მენტ გრუპი”;

10. სოფელ ნუნისის გზის რეაბილი-
ტაცია ხიდიდან მონასტრამდე - 311 444 
ლარი, შესრულება - 60%, შემსრულებე-
ლი ამხანაგობა „ნიუ გრუფი”;

11. სოფელ ახალსოფელში გზის რე-
აბილიტაცია - 159 871 ლარი, შესრულე-
ბა - 97%, გზის სამუშაოები დასრულე-
ბულია, მოსაწყობია სანიაღვრე არხები. 
შემსრულებელი  ამხანაგობა „ნიუ 
გრუფი”;

12. სოფელ გრიგალათის გზის რე-
აბილიტაცია, შემსრულებელი 
შ.პ.ს „საპოვნელა+” (სამუშაოები მიმდი-
ნარეობს ჯარიმის თანხლებით);

13. სოფელ ხუნევში კალოს უბნის 
გზის რეაბილიტაცია - 140 620 ლარი, 
შესრულება - 40%, შემსრულებელი 
შ.პ.ს „საპოვნელა+”;

14. სოფელ ნადაბურის გზის რეაბი-
ლიტაცია - 578 498 ლარი, შესრულება 
- 25%, შემსრულებელი შ.პ.ს „საპოვნე-
ლა+”;

15. სოფელ დეისის გზის რეაბილი-
ტაცია - 531 937, შესრულება - 55%, შემ-
სრულებელი ამხანაგობა „ნიუ გრუფი” 
(მიმდინარეობს სამუშაოები);

16. სოფელ ვარძიის გზის რეაბილი-
ტაცია (III უბანი) – 116 763 ლ ა რ ი , 
ამხანაგობა „ნიუ გრუფი” (გეგმა-გრა-
ფიკით დაჯარიმებულია);

17. სოფელ ხიდარში შარიქაძეების 
საუბნო გზის რეაბილიტაცია - 115 120 
ლარი, შემსრულებელი ამხანაგობა „ნიუ 
გრუფი” (გეგმა-გრაფიკით დაჯარიმე-
ბულია);

18. სოფელ ბაზალეთში ნანიტაშ-
ვილების საუბნო გზის რეაბილიტაცია 
- 113 670 ლარი, დაწყება - დასრულება 
17.10.2018 - 06.03.2019, შემსრულებე-
ლი შპს „წალენჯიხის საგზაო სამმართ-
ველო” (გეგმა-გრაფიკით დაჯარიმებუ-
ლია);

19. ლაშის ა/ერთეულში საუბნო 
გზების რეაბილიტაცია (მანჯავიძეები-
სა და ცისკაძეების უბანი, მაჭავარიანე-
ბის უბანი) – 243 955 ლარი, შემსრულე-
ბელი შ.პ.ს „ბორი 85“ (მიმდი-
ნარეობს სამუშაოები);

20. ლეღვან-მარელისის დამაკავში-
რებელი გზის რეაბილიტაცია (მეორე 
ეტაპი) – 138 685 ლარი, შესრუ-
ლება - 6%, შემსრულებელი შ.პ.ს „ბორი 
85” (მიმდინარეობს სამუშაოები);

21. სოფელ ლაშის იგორეთის საავ-
ტომობილო გზის რეაბილიტაცია (მე-
ორე ეტაპი) – 234 500 ლარი, შესრულე-
ბა - 8%, შემსრულებელი შ.პ.ს „ბორი 85” 
(მიმდინარეობს სამუშაოები);

პროექტები, რომლებზეც დასრულ-
და ტენდერი და მიმდინარეობს შერჩე-
ვა-შეფასება:

1. ლაშის ა/ერთეულის სოფელ ხემა-

ღალში გზის რეაბილიტაცია (შერჩევა-
შეფასება);

2. ლაშის ა/ერთეულის სოფელ ხე-
მაღალში გზის რეაბილიტაცია (მეორე 
ეტაპი), (შერჩევა-შეფასება);

3. დაბა ხარაგაულში მდებარე სკვე-
რების რეაბილიტაცია - 168 777 ლარი, 
შპს „ჭედა” ხელშეკრულება გაფორმე-
ბულია და  იწყებს სამუშაოებს.

2018 წელს მაღალმთიანი დასახ-
ლებების განვითარების ფონდიდან 
ხარაგაულის მუნიციპალიტეტს ინფ-
რასტრუქტურული პროექტების გან-
სახორციელებლად გამოეყო 320 310 
ლარი, გამოყოფილ თანხას დაემატა 
თანადაფინანსება 16 862 ლარი, ჯამში 
თანხამ შეადგინა 337 172 ლარი. მოხდა 
1 პროექტის მომზადება, რომელზეც 
მიმდინარეობს სამუშაოები:

1. ხარაგაულის მუნიციპალიტეტის 
სოფელ ბჟინევის სასოფლო გზის მო-
ბეტონება - 308 476 ლარი, შესრულება 
5%, შემსრულებელი უცხოური საწარ-
მოს ფილიალი საქართველოში „მარია” 
(მიმდინარეობს სამუშაოები).

ადგილობრივი დაფინანსებით   ხა-
რაგაულის მუნიციპალიტეტში განხორ-
ციელდა 9 პროექტი (92 258 ლარი).  აქე-
დან: გზების მოვლა-შენახვა 3 პროექტი 
- 40 590 ლარი, წყლის სისტემა 2 პროექ-
ტი - 9 998 ლარი, სამშენებლო მასალე-
ბი 2 პროექტი - 15 554 ლარი, სხვა 2 
პროექტი - 26 116 ლარი.

2018 წელს  ხარაგაულის მუნიციპა-
ლიტეტში  სტიქიის შედეგების სალიკ-
ვიდაციო ღონისძიებების განსახორცი-
ელებლად მიმდინარეობდა აქტიური 
სამუშაოები, კერძოდ:

2017 წლის ოქტომბრის თვეში 
მომხდარი სტიქიის (ძლიერი წვიმა, 
ღვარცოფი) შედეგად მიყენებული 
ზარალის აღმოსაფხვრელად საქარ-
თველოს მთავრობის 2017 წლის 
27 დეკემბრის №2712 განკარგუ-
ლებით, ხარაგაულის მუნიციპალი-
ტეტს გამოეყო 1 650 000 ლარი. აღ-
ნიშნული  თანხიდან დაფინასდა 25 
პროექტი,  ხელშეკრულება გაფორ-
მებულია 19 პროექტზე (1 177 842 
ლარი), ტენდერი დასრულებულია 
და მიმდინარეობს შერჩევა-შეფა-
სება 6 პროექტზე (400 866 ლარი). 
საინჟინრო მონიტორინგის ჯგუფ-
თან ექსპერტიზაზე გადაგზავნილია 
8 პროექტი, ათვისება შეადგენს 
30%-ს, სამუშაოები მიმდინარეობს 
ინტენსიურად ხელშეკრულებით 
განსაზღვრულ ვადებში.

მოხდა სწრაფი რეაგირება 2018 
წლის 30 ნოემბერს მომხდარი სტიქიის 
(ძლიერი ქარი) შედეგების სალიკვიდა-
ციოდ: 2 მრავალბინიანი საცხოვრე-
ბელი სახლისათვის, ერთი ადმინისტ-
რაციული შენობისათვის და 45 კერძო 
საცხოვრებელი სახლისათვის. განხორ-
ციელდა სახურავის თუნუქისა და ხის 
მასალის შესყიდვა-გადაცემა (65 689 
ლარი),  სულ 3 610მ2 თუნუქის ფურცე-
ლი, 36მ3 ხის მასალა ფიცარი-ძელაკი, 
ასევე მომზადდა პროექტი წერეთლის 
ქ. №17-ში მდებარე მრავალბინიანი 
საცხოვრებელი სახლის სახურავის კონ-
სტრუქციის გასამაგრებლად, მიმდი-
ნარეობს მეწარმის მოძიება, რომელიც 
დაუყოვნებლივ მოახდენს გასამაგრე-
ბელ სამუშაოებს.

წერილობითი თხოვნა გავუგზავ-
ნეთ იმერეთის რწმუნებულ-გუბერნა-
ტორს და ინფრასტრუქტურის სამი-
ნისტროს, რათა ეშუამდგომლათ შესა-
ბამის უწყებებთან მდინარე ძირულის 
ხეობაში მოსალოდნელი სტიქიისგან 
თავის დაცვის მიზნით 1 450 000 ლა-
რის ღირებულების ნაპირდამცავების 
(გაბიონი) მოსაწყობად. მნიშვნელო-
ვანია, რომ რამდენიმე დღის წინ ინ-
ფრასტრუქტურის სამინისტროსგან 
მივიღეთ თანხმობა და მიმდინარეობს 
ფოტო-მასალის და ინფორმაციის გა-
დაწოდება.

ინფრასტრუქტურის სამსახურის 
თანამშრომლებმა, საგზაო დეპარტა-
მენტისა და კომპანია „ბლექ სი გრუპის” 
წარმომადგენლებთან ერთად,  შეისწავ-
ლეს დაბაში, სოლომონ მეფის ქუჩაზე, 
არსებული სანიაღვრე არხების მდგომა-
რეობა და მათი რეაბილიტაცია მოხდე-
ბა ძირულა-ხარაგაული-მოლითი-ფონა 
ჩუმათელეთის გზის რეაბილიტაციის 
ფარგლებში.

მოხდა სიტყვიერი შეთანხმება და 
წერილობით მიემართა საქართველოს 
გაერთიანებული წყალმომარაგების 
კომპანიას ხარაგაულში კანალიზაციის 
სისტემის მოსაწყობად. მიმდინარეობს 
ინტენსიური მოლაპარაკებები სხვადას-

ხვა დონორ ორგანიზაციასთან ხარაგა-
ულის პარკის რეაბილიტაციის, „დევის 
ხვრელის” და „ცაშეკრულას კანიონში” 
ტურისტული ინფრასტრუქტურის 
მოწყობის შესახებ. ასევე, წერილობით 
მიემართა საქართველოს რკინიგზას 
ხარაგაულის ტერიტორიაზე არსებუ-
ლი რკინიგზის ბაქნებისა და მოსაცდე-
ლების რეაბილიტაციის მოთხოვნით, 
მიემართა იუსტიციის სამინისტროს 
სერვისების განვითარების სააგენტოს 
მოლითის ადმინისტრაციულ ერთეულ-
ში სერვისების სახლის მშენებლობაზე.

ხარაგაულის მუნიციპალიტეტის 
მერია საგანმანათლებლო რესურცენტ-
რთან და საჯარო სკოლებთან ერთად 
აქტიურად არის ჩართული მათ მიერ 
ორგანიზებულ  აქტივობებში. მონაწი-
ლეობა მივიღეთ სულხან-საბა ორბელი-
ანის 360 წლის იუბილესადმი მიძღვნილ 
კალიგრაფიის კონკურსში.

დავაფინანსეთ მოსწავლეთა ექს-
კურსიები უნივერსიტეტის 100 წლის 
იუბილესთან დაკავშირებით, აგრეთვე  
საქართველოს ეროვნულ გალერეაში 
მიქელანჯელოს ნამუშევრების გამო-
ფენაზე.

წელსაც, ტრადიციულად, დავაფი-
ნანსეთ საგანმანათლებლო პროექტი 
„ეტალონი” და გამარჯვებულ მოსწავ-
ლეებს მუნიციპალიტეტის მერიის სახე-
ლით ლეპტოპები გადავეცით.

მნიშვნელოვანია, რომ ხარაგა-
ულის მერიის კულტურის სამსახური 
ა(ა)იპ „კულტურის ცენტრთან” ერთად 
ახორციელებს პროექტს  „თეატრი- ყვე-
ლა პატარას”, რომლის ფარგლებშიც 
სპექტაკლები ტარდება ხარაგაულის 
სოფლებში. მასშტაბურად აღინიშნა 
ხარაგაულში საქართველოს დამოუკი-
დებლობის 100 წლისთავისადმი მიძღვ-
ნილი კვირეული. აღნიშნულ თარიღთან 
დაკავშირებით  მუნიციპალიტეტში  
გაიმართა ამ დღისადმი მიძღვნილი ღო-
ნისძიებები.

ხარაგაულის ოთარ აბაშიძის სა-
ხელობის სახალხო თეატრმა მონაწი-
ლეობა მიიღო იმერეთის თეატრალურ 
ფესტივალში, სადაც  ფესტივალის 
ერთ-ერთი მთავარი  ნომინაცია „ქალის 
როლის საუკეთესო შესრულებისათვის” 
გადაეცა ირინე ჩხეიძეს.

წელს, ზაფხულზე, მერიის მხარდა-
ჭერით, ხარაგაულის სახალხო თეატრმა 
ლატვიის ქალაქ ლიმბაჟის თეატრალურ 
დასს უმასპინძლა. 4 დღის განმავლობა-
ში ყოველი დღე დატვირთული იყო მრა-
ვალი საინტერესო ღონისძიებით.

ოქტომბრის ბოლოს მერიის მხარ-
დაჭერითა და რეზო თაბუკაშვილის 
სახელობის ლიტერატურული თეატრის 
ინიციატივით გაიმართა სამხატვრო 
პლენერი, რომელშიც მონაწილეობდნენ 
ადგლობრივი და ჩამოსული მხატვრები.

2018 წელი გამოცხადებული იყო 
კულტურული მემკვიდრეობის ევრო-
პულ წლად. აღნიშნულთან დაკავშირე-
ბით ხარაგაულის ისტორიულ მუზეუმ-
ში ჩატარდა საინტერესო ღონისძიებე-
ბი.

მუნიციპალიტეტის მერიაში სოცი-
ალური დაცვის მიმართულებით მოქმე-
დებს 6 ძირითადი და 17 ქვეპროგრამა. 
საანგარიშო პერიოდში ჯანდაცვისა და 
სოციალური მიმართულებით სხვადასხ-
ვა სახის დახმარება გაეწია 2 858 ბენე-
ფიციარს.

მნიშვნელოვანია სმენადაქვეითე-
ბულთა პროექტი, რომელიც მერიის 
მხარდაჭერით წელს მეორედ განხორ-
ციელდა შვედი ექიმების მიერ. პროგ-
რამით გამოკვლეულ იქნა 920 ბენეფი-
ციარი და სმენის აპარატი დასჭირდა 
70 ბენეფიციარს. ასევე C ჰეპატიტის 
ელიმინაციის პროგრამაში ჩართვა 
დასჭირდა 649 გამოკვლეულიდან - 7 
ბენეფიციარს, ხოლო კიბოს სკრინინ-
გის  პროგრამის ფარგლებში გამოკვ-
ლეულ იქნა 360 ბენეფიციარი, აქედან 
ონკოდაავადება გამოვლენილ იქნა 15 
პაციენტში, რომელთაც მერიის მხრი-
დან შესაბამისი მკურნალობის ხარჯები 
დაუფინანსდათ.

2018 წლის წლიური გეგმით გათ-
ვალისწინებული იყო ხარაგაულის მუ-
ნიციპალიტეტის მიერ დაფუძნებული 
5 არასამეწარმეო (არაკომერციული) 
იურიდიული პირისა და ხარაგაულის 
მუნიციპალიტეტის მერიის 2 სტრუქ-
ტურული ერთეულის (სამსახურის)  
შიდა აუდიტორული შემოწმება. აღნიშ-
ნულ ობიექტებს ჩაუტარდათ ფინანსუ-
რი და შესაბამისობის აუდიტი. 

მნიშვნელოვანია, რომ შიდა აუდი-
ტორული შემოწმებების საფუძველზე 
გაცემული რეკომენდაციების შესრუ-

ლების შესამოწმებლად აღნიშნულ 
ობიექტებზე კვლავ განხორციელდა 
მონიტორინგი.  საერთო ჯამში, შიდა 
აუდიტის ობიექტებზე   2018 წლის გან-
მავლობაში  არსებული ხარვეზებისა და 
რისკ-ფაქტორების აღმოფხვრის მიზ-
ნით,  გაიცა 60 სხვადასხვა ტიპის რეკო-
მენდაცია, საიდანაც დიდი ნაწილი გათ-
ვალისწინებულ იქნა ობიექტების მიერ. 

მერიის ბაზაზე მოქმედებს ხა-
რაგაულის მერიის ოფიციალური 
ფეისბუქ გვერდი და ვებ-გვერდი 
www.kharagaulinews.gov.ge, ფუქნცი-
ონირებს ასევე მერის ოფიციალური 
გვერდი. სამივე საინფორმაციო წყა-
რო ყოველდღიურ რეჟიმში მუშაობს 
და აქტიურად აქვეყნებს ინფორმა-
ციებს მუნიციპალიტეტში მიმდინარე 
პოლიტიკურ, ინფრასტრუქტურულ, 
სოციალურ-კულტურულ, სპორტულ, 
თუ სხვა სახის ღონისძიებების შესა-
ხებ.

გასული წლის განმავლობაში ჩვე-
ნი ერთ-ერთი მთავარი პრიორიტეტი 
იყო ახალგაზრდების მიერ წამოყე-
ნებული ინიციატივების ხელშეწყობა 
და მხარდაჭერა. დავაფინანსეთ და 
მხარი დავუჭირეთ ახალგაზრდების 
მიერ ორგანიზებულ სუმოს სამოყვა-
რულო ჩემპიონატ „დევების ბაშოს”, 
რომელიც საქართველოში პირველად 
ხარაგაულში ჩატარდა.  აქტიურად 
ვართ ჩართული ახალგაზრდული სა-
ინიციატივო ჯგუფის მიერ დაგეგმი-
ლი პროექტების განხორციელების 
საკითხში.  მთელი ძალებითა და რე-
სურსით ვერთვებით 12 მაისს, ანდრია 
პირველწოდებულის ხსენების დღი-
სადმი მიძღვნილ  პილიგრიმულ ტურ-
ში, რომელიც ასევე ხარაგაულელი 
ახალგაზრდების ორგანიზებითა და 
მერიის მხარდაჭერით მესამე წელია,  
უფრო მეტ მასშტაბებს იძენს.

გასული წლის განმავლობაში ჩვენ  
მიერ ინიცირებულ საკითხთა შორის 
ერთ-ერთ -მნიშვნელოვნად მიმაჩნია სა-
ჯარო მოხელეთა ტრენინგების პროგ-
რამა, რომელიც ორ ეტაპად ჩატარდა 
და როგორც თეორიულ, ასევე პრაქ-
ტიკულ უნარ-ჩვევებზე იყო ორიენტი-
რებული. მსმენელებისაგნ მიღებული 
უკუკავშირის საფუძველზე შემიძლია 
ვთქვა, რომ ტრენინგებმა დადებითი შე-
დეგი აჩვენა, განსაკუთრებით გუნდუ-
რობაში, რის გამოც, მომავალ წლებშიც 
ვფიქრობთ კურსის გაგრძელებას.

პირადად ჩავერთე და ხელი შევუწყ-
ვეთ ახალგაზრდებს, ხარაგაულში ამე-
რიკის ელჩის მოვალეობის შემსრულებ-
ლის ვიზიტის ფარგლებში წარედგინათ 
პრეზენტაცია, სადაც დაწვრილებით 
იყო გადმოცემული 3 კონკრეტული 
პროექტის პროგრამა, რომელიც ხა-
რაგაულში ტურიზმის განვითარებას 
შეუწყობს ხელს. მნიშვნელოვანია, რომ 
პროგრამებიდან ერთ-ერთს სოფელ 
სახვლარის ეკო სოფლად ჩამოყალი-
ბების საკითხს -ზემოთ აღნიშნული 
შეხვედრის შემდეგ არასამთავრობო 
ორგანიზაციების მხრიდან  დიდი დაინ-
ტერესება მოჰყვა და ვიმედოვნებთ,  და-
ფინანსებას მოვიპოვებთ.

ერთ-ერთ ყველაზე მნიშვნელოვან 
გამოწვევად მიმაჩნია ადგილობრივი 
თვითმმართველობის ახალგაზრდა 
კადრებით დაკომპლექტება, რომელიც 
დავიწყე  და,  ვფიქრობ, გამართლებუ-
ლი ნაბიჯია.

პერიოდულად ვატარებ შეხვედ-
რებს მოსახლეობასთან, ვისმენთ 
სოფლებში არსებულ პრობლემებს და 
მათთან ერთად ვსახავთ მოგვარების 
გზებს. მომავალი წლის ბიუჯეტის შედ-
გენამდე აქტიურად ვხვდებოდი სოფ-
ლის მოსახლეობას და,  სწორედ მათი 
მოთხოვნებიდან გამომდინარე,  შევი-
მუშავეთ პრიორიტეტები.

მჭიდროდ ვთანამშრომლობთ სამ-
ხარეო ადმინისტრაციასთან და სახელ-
მწიფო უწყებებთან, გვაქვს კოორდინი-
რებული და გახსნილი ურთიერთობები, 
რაც აისახება კიდეც ჩვენს საქმინობა-
ზე. 

მნიშვნელოვანია, რომ უკვე მე-
ორე წელია,  წარმატებით ხორციელ-
დება პროექტი „გზა ყველა სოფელს”, 
ხოლო მომავალი წლიდან იწყება ახალი 
პროექტი „წყალი ყველა სოფელს”.

დასასრულ, კიდევ ერთხელ მინდა 
ხაზგასმით აღვნიშნო, რომ მუნიცი-
პალიტეტში პრობლემები ჯერ კიდევ 
ბევრია, მაგრამ ჩვენი გუნდი მუშაობს 
აქტიურ რეჟიმში, ნაბიჯ-ნაბიჯ ხარაგა-
ულის უკეთესი მომავლისათვის, თქვენ-
თან ერთად ბევრ კარგ საქმეს გავაკე-
თებთ.

გამომცემელი ა(ა)იპ „მოქალაქეთა ჩართულობისა და ინფორმირების  მუნიციპალური ცენტრი” 

მის: ხარაგაული, 9 აპრილის ქ.№15, ტელ: 22-32-25; ტირაჟი 1500 ცალი     დირექტორის :  ეკა შავიძე; ტელ.: 595-51-98-12

დასაწყისი 3 გვ.

მე წავალ, მაგრამ სამუდამოდ თქვენთან დავრჩები....

